
Ҷанбаҳои назариявӣ ва методии инфрасохтори иҷтимоии минтақа баррасӣ шудааст. 

Таърифҳои пешниҳод намудаи олимони зиѐд доир ба инфрасохтори иҷтимоии минтақа 

низомбандӣ шуда, пас аз таҳлили амиқи онҳо ташреҳи муаллифӣ пешниҳод шудааст. Дар 

таҳқиқот таърифи муаллифӣ бо назардошти хусусиятҳои хоси инфрасохтори иҷтимоӣ 

дар иқтисодиѐти минтақаҳои кишвар пешниҳод шудааст. Усулҳои асосии арзѐбии рушди 

инфрасохтори иҷтимоӣ таҳқиқ шуда, нишондиҳандаҳои барои ҳисоб зарурӣ баррасӣ 

гардидаанд. Дар баррасии усулҳои асосии арзѐбии рушди инфрасохтори иҷтимоӣ ба 

бартарӣ ва нуқсонҳои усулҳо диққати махсус дода, мутобиқ будан ва ѐ набудани онҳо ба 

шароити минтақаҳои кишвар шарҳ дода шудааст. Ҷиҳати такмили асосҳои 

институтсионалии рушди иҷтимоӣ-иқтисодии минтақаҳо дар Ҷумҳурии Тоҷикистон 

пешниҳод шудааст. 
 

Ключевые слова: региональное развитие, региональная экономика, инфраструктура, специфика 

социальной инфраструктуры, методы оценки 
 

Рассмотрены теоретико-методические аспекты социальной инфраструктуры 

региона. Систематизированы предложенные многими учеными определения социальной 

инфраструктуры региона и после глубокого анализа разработана их авторская 

трактовка. В исследовании даѐтся авторское определение, учитывающее специфику 

социальной инфраструктуры в экономике регионов страны. Изучены основные методы 

оценки развития социальной инфраструктуры и рассмотрены показатели, необходимые 

для расчѐта. При рассмотрении основных методов оценки развития социальной 

инфраструктуры обращено особое внимание на преимущества и недостатки методов и 

объясняется их пригодность или несоответствие условиям регионов страны. Даны  

рекомендации по совершенствованию институциональной базы социально-

экономического развития регионов Республики Таджикистан. 
 

Keywords: regional development, regional economy, infrastructure, specificity of social 

infrastructure, assessment methods 
   

The theoretical and methodological aspects of the social infrastructure of the region are 

considered. As part of the study, the authors systematized the definitions of the social 

infrastructure of the region proposed by many scientists and, after a deep analysis, developed the 

interpretation of their own. The study provides the author’s definition taking into account the 

specifics of social infrastructure in the economy of the country’s regions. The authors studied the 

main methods for assessing the development of social infrastructure and considered the indices 

required for calculation. Considering the main methods for assessing the development of social 

infrastructure, the authors pay special attention to the advantages and disadvantages of the 

methods and explain their suitability or inconsistency with the conditions of the country’s 

regions. The authors gave recommendations for improving the institutional framework for socio-

economic development of the regions of the Republic of Tajikistan.   
 

Дар шароити муосири рушди муносибатҳои иҷтимоию иқтисодӣ инфрасохтори 

иҷтимоии минтақа яке аз унсурҳои калидии рушд маҳсуб меѐбад. Зеро инфрасохтори 

иҷтимоии минтақа аз як ҷониб заминаи рушди захираҳои зеҳнӣ дар кишвар ва минтақаҳои 

он маҳсуб ѐбад, аз ҷониби дигар, ба рушди иқтидори иҷтимоию иқтисодии давлат омили 

таъсиррасон мебошад. Инчунин, дар зери таъсири инфрасохтори иҷтимоӣ урбанизатсия 

дар сатҳи иқтисодиѐти миллӣ ва минтақаю маҳалҳои он ба вуҷуд меояд, ки ба рушди 

соҳаҳои иқтисодиѐт дар минтақаҳо омили мухталиф таъсиррасон мегардад.  

Бояд иброз намуд, ки дар шароити муосири Ҷумҳурии Тоҷикистон таҳқиқи 

инфрасохтори иҷтимоии минтақа чи аз нигоҳи назариявӣ ва чи аз нигоҳи амалию 

методологӣ ба қадри кофӣ сурат нагирифтааст. Аммо хушбахтона дар Стратегияи милии 

рушди Ҷумҳурии Тоҷикистон то соли 2030 рушди инфрасохтори иҷтимоии минтақаҳои 

кишвар самти муҳимми сиѐсати иқтисодию иҷтимоӣ муайян шудааст. Дар он муайян 

шудааст, ки иқтидори нокифояи идоракунии давлатӣ дар сатҳи минтақа ва маҳал баръало 

дида мешавад. Аз ин лиҳоз чун натиҷаи дурнамо муайян шудааст, ки саҳми сатҳҳои 

мазкур дар рушди иҷтимоию иқтисодӣ бо назардошти урбанизатсия, таҷдиди инфрасохтор 

ва афзоиши талаботи ҷомеа ба хизматрасониҳои иҷтимоии баландсифат ва дастрас афзоиш 

хоҳад ѐфт. Зеро дар СРМ-30 собит мегардад, ки дараҷаи иқтидор, салоҳият ва равандҳои 

босифати маъмурӣ дар сатҳи маҳал нисбат ба сатҳи миллӣ хеле ақиб мондааст. Гуфтаҳои 

боло мубрамияти таҳқиқи назариявӣ ва методии инфрасохтори иҷтимоиро дар сатҳи 

минтақаҳои Ҷумҳурии Тоҷикистон собит месозад.  

Қайд кардан зарур аст, ки роҷеъ ба моҳияти мафҳуми иқтисодии инфрасохтори 

иҷтимоии минтақа байни олимон иттифоқи ороъ ба назар намерасад баррасӣ мегардад. 

Бинобар ин дар заминаи маълумоти дар ҷадвали 1 низомбандӣ шуда, мо мафҳуми 

иқтисодии инфрасохтори иҷтимоии минтақаро мавриди таҳлил қарор медиҳем. 

Ҷадвали 1. – Таҳқиқи таърифи инфрасохтори иҷтимоии минтақа 

Сарчашма ва муаллиф Таърифҳо 

Тощенко Ж.Т. Социальная 

инфраструктура: сущность и пути 

развития. – Москва: Мысль, 1980. – 206 с. 

Инфрасохтори иҷтимоӣ низоми муасиса ва 

ташкилотҳое мебошад, ки нисбат ба таъиноти 

техникӣ аҳамияти бештари иҷтимоию иқтисодӣ 

дорад, зеро пеш аз ҳама барои оптималикунонии 

фаъолияти худи инсон шароит фароҳам меоварад. 

Рандалов Ю.Б. Социальная 

инфраструктура региона: проблемы 

развития / Ю.Б Рандалов, Ц.Б. Будаева. 

- Новорыбинск: Найка, 1989. - 72 с. 

Инфрасохтори иҷтимоӣ маҷмӯи 

объектҳои фаъолият мебошад, ки ба қонеъ 

гардонидани талаботи шахсӣ равона гардида, 

фаъолияти ҳаѐтӣ, тараққиѐти рӯҳию зеҳнии 

аҳолиро таъмин мекунад. 

Потемкин В.К. Социальная 

инфраструктура регионов: 

нормативный подход к 

преобразованию. - Санкт-Петербург: 

Ривьера, 1996. – 140 с. 

Инфрасохтори иҷтимоӣ зернизоми махсуси 

тараққиѐбандаи комплекси ягонаи хоҷагии халқ 

мебошад, ки ба раванди такрористеҳсоли 

иҷтимоӣ ворид гардида, ба воситаи тақсими 

маҷмӯи талаботи ҷамъиятӣ, даромади миллӣ, 

фондҳои таъиноти ҷамъиятӣ ба вуҷуд омада, 

ташаккулдиҳандаи рушди тарзи ҳаѐт мебошад. 

Согачева О.В. Особенности 

формирования и функционирования 

социальной инфраструктуры 

региона / О.В. Согачева // Вестник 

ТГУ. 2009. №3 (71). – С. 388-392. 

  

Инфрасохтори иҷтимоӣ дар худ маҷмӯи унсурҳои 

устувори моддию ашѐиро ифода менамояд, ки 

шароити умумии барои ташкили оқилонаи 

фаъолияти асосии инсон – меҳнатӣ, сиѐсӣ-

ҷамъиятӣ ва дигар фаъолиятҳои рушдѐбандаро ба 

манфиати кулли ҷамъият бунѐд мекунад. 

Безуглая Е.В. Значение 

социальной инфраструктуры для 

социально-экономического развития 

региона / Е.В. Безуглая // Молодой 

учѐный. 2013. № 10 (57) – С. 272-274. 

Инфрасохтори иҷтимоӣ чун маҷмӯи шароити 

иҷтимоию иқтисодӣ пешниҳод карда 

мешавад, ки ҳам рушди кулли раванди 

истеҳсолот ва ҳам як воҳиди муайяни 

ҳудудӣ-иқтисодиро таъмин мекунад. 

Федулов С. П. Социальная 

инфраструктура современного российского 

города [электронный ресурс]. URL: 

https://ecsocman.hse.ru/data/958/991/1219/019

.FEDOULOV.pdf (дата обращения: 

10.07.2021). 

Инфрасохтори  иҷтимоӣ маҷмӯи унсурҳои 

моддию ашѐиро дар бар мегирад, ки барои бунѐд 

ва таъмини шароити маконӣ ва муваққатии 

ташкили фаъолияти ҳаѐтии аҳолӣ дар заминаи 

талаботи он, тавҷеҳи арзишӣ, иҷтимоӣ, 

демографӣ ва дигар хусусиятҳо зарур мебошад. 

Смирнова О.А.  Социальная 

инфраструктура региона: сущность, 

проблемы и перспективы развития / О.А. 

Смирнова // Ивановский государственный 

химико-технологический университет. 

2014. №2 (38). – С. 87-91. 

Инфрасохтори иҷтимоии минтақа – ин 

маҷмӯи воҳидҳои иқтисодиѐти минтақа мебошад, 

ки фаъолияти онҳо бо таъмини зиндагии 

мӯътадили аҳолӣ ва инсон алоқаманд аст. 

https://ecsocman.hse.ru/data/958/991/1219/019.FEDOULOV.pdf
https://ecsocman.hse.ru/data/958/991/1219/019.FEDOULOV.pdf

Антонюк В.С. Социальная 

инфраструктура в системе 

региональной инфраструктуры / В.С. 

Антонюк, А.Ж. Буликеева // Вестник 

Тюменского государственного 

университета. 2013. № 11. – С. 31-39. 

Инфрасохтори иҷтимоии минтақа маҷмӯи соҳаҳо 

(тандурустӣ, маориф, тарбияи ҷисмонӣ ва 

варзиш, фарҳанг ва санъат) - ро ифода менамояд, 

ки фаъолияти онҳо ба рушди устувори иҷтимоию  

иқтисодии минтақа, баланд бардоштани сифати 

зиндагӣ ва ташкили оқилонаи  фаъолияти 

ҷамъият мусоидат мекунад. 

Сарчашма: таҳияи муаллифон 

Тавре аз маълумоти ҷадвали 1 бармеояд дар фаҳмиши иқтисодии инфрасохтори 

иҷтимоӣ ва инфрасохтори иҷтимоии минтақа дар сарчашмаҳои илмӣ ягонагии ақида ба 

назар намерасад. Ж.Т. Тощенко чунин мешуморад, ки инфрасохтори иҷтимоӣ низоми 

муасиса ва ташкилоте мебошад, ки нисбат ба таиноти техникӣ аҳамияти бештари иҷтимоию 

иқтисодӣ дорад, зеро пеш аз ҳама барои оптималикунонии фаъолияти худи инсон шароити 

заруриро фароҳам меоварад. Дар ин таъриф Ж.Т. Тощенко аҳамияти бештари иҷтимоию 

иқтисодӣ доштани инфрасохтори иҷтимоиро таъкид кардааст. Инчунин инфрасохтори 

иҷтимоиро чун низоми ташкилоту муасисаҳо баррасӣ намудааст, ки қобили қабул 

намебошад. Зеро инфрасохтори иҷтимоӣ соҳаҳои зиѐди хоҷагии халқро фаро мегирад ва 

бояд ҳамчун маҷмуӣ ташкилоту муасисаҳои соҳаҳои мухталиф таҳқиқ гардад. 

Ю.Б. Рандалов ва Ц.Б. Будаева инфрасохтори иҷтимоиро чун маҷмӯи объектҳои 

фаъолият муайян менамоянд, ки барои қонеъ гардонидани талаботи шахсӣ равона гардида, 

фаъолияти ҳаѐт ва тараққиѐти рӯҳию зеҳнии аҳолиро таъмин мекунад. Ба назари мо 

муаллифони мазкур фаҳмиши иқтисодии инфрасохтори иҷтимоиро дуруст муайян 

кардаанд, вале объектҳои хусусияти иҷтимоӣ дошта на танҳо барои қонеъ гардонидани 

талаботи шахсӣ, балки талаботи маҷмӯии ҷамъиятӣ нигаронида мешаванд, ки ин нуқтаро 

мундариҷаи таъриф дарбар нагирифтааст. 

Дар таҳқиқи В.К. Потемкин фаҳмиши иқтисодии инфрасохтори иҷтимоӣ чун 

зернизоми махсуси тараққиѐбандаи комплекси ягонаи хоҷагии халқ муайян мегардад, ки 

ба раванди такрористеҳсоли иҷтимоӣ ворид гардида, ба воситаи тақсими маҷмӯи талаботи 

ҷамъиятӣ, даромади миллӣ, фондҳои таъиноти ҷамъиятӣ пойдор гардида, 

ташаккулдиҳандаи рушди тарзи ҳаѐт мебошад (ҷадвали 1). Дар ин таъриф муаллиф 

инфрасохтори иҷтимоиро ҳамчун зернизоми махсуси тараққиѐбандаи комплекси ягонаи 

хоҷагии халқ баррасӣ менамояд, ки ба мундариҷаи ин категория мутобиқ аст. Ҳамчунин 

В.К. Потемкин ҷанбаи молиявии ташаккули инфрасохтори иҷтимоиро шарҳ додааст, вале 

дар таъриф ҳадафи мавҷудияти ин инфрасохтори иҷтимоӣ ташаккулдиҳандаи рушди тарзи 

ҳаѐт муайян шудааст, ки нокифоя будани баррасии фаҳмиш шаҳодат медиҳад. 

Дар таҳқиқи О.В. Согачева мафҳуми иқтисодии инфрасохтори иҷтимоӣ чун маҷмӯи 

унсурҳои устувори моддию ашѐӣ муайян шудааст, ки шароити умумиро барои ташкили 

оқилонаи фаъолияти асосии инсон, хусусан меҳнатӣ, сиѐсӣ-ҷамъиятӣ ва дигар 

фаъолиятҳои рушдѐбанда ба манфиати кулли ҷамъият бунѐд мекунад. Аз ҷониби муаллиф 

чунин муайян кардани мундариҷаи категорияи мазкур, пеш аз ҳама, нишон медиҳад, ки 

О.В. Согачева ба аҳамият ва нақши инфрасохтри иҷтимоӣ эътибори ҷиддӣ медиҳад. Қайд 

кардан зарур аст, ки О.В. Согачева дар ошкор сохтани мундариҷаи иқтисодии 

инфрасохтори иҷтимоӣ маҷмӯи унсурҳои устувори моддию ашѐиро баррасӣ менамояд, ки 

институтҳои соҳаи иҷтимоиро пурра дарбар намегирад ва тасҳеҳталаб будани таърифи 

муаллифро собит менамояд.   

Е.В. Безуглая инфрасохтори иҷтимоиро чун маҷмӯи шароити иҷтимоию иқтисодӣ 

баррасӣ менамояд, ки рушди кулли раванди истеҳсолотро таъмин менамояд ва ба 

тараққиѐти воҳиди муайяни ҳудудӣ-иқтисодӣ мусоидат мекунад (ҷадвали 1). Аз ин 

таърифи мундариҷаи инфрасохтори иҷтимоӣ бармеояд, ки Е.В. Безуглая ба аҳамияти 

инфрасохтори иҷтимоӣ дар тараққиѐти иқтисодиѐти ҳудудӣ эътибори хоса медиҳад. Вале 

лозим ба таъкид аст, ки дар таърифи муаллифӣ Е.В. Безуглая ба аҳамияти инфрасохтори 

иҷтимоӣ дар ташаккул ва тараққиѐти тарзи ҳаѐти солим амиқ назар накардааст. 

Дар муайянкунии С.П. Федулов  инфрасохтори иҷтимоӣ ҳамчун маҷмӯи унсурҳои 

моддию ашѐӣ баррасӣ мегардад, ки барои бунѐд ва таъмини шароити маконӣ ва 

муваққатии ташкили фаъолияти ҳаѐтии аҳолӣ дар заминаи талаботи он, тавҷеҳи арзишӣ, 

иҷтимоӣ, демографӣ ва дигар хусусиятҳо зарур мебошад (ҷадвали 1). Дар таърифи 

пешниҳад кардаи С.П. Федулов хусусияти инфрасохтори иҷтимоӣ дар ташаккул ва 

ташкили фаъолияти ҳаѐт баррасӣ мегардад, ки мундариҷаи ин категорияро пурра 

мегардонад. Вале, С.П. Федулов  чун Согачева О.В. дар кушода додани мундариҷаи 

иқтисодии инфрасохтори иҷтимоӣ маҷмӯи унсурҳои устувори моддию ашѐиро баррасӣ 

менамояд, ки объектҳои соҳаи иҷтимоиро пурра дарбар намегирад ва аз амиқ баррасӣ 

нагардидани ин мафҳум дарак медиҳад. 

Дар таҳқиқи О.А. Смирнова яке аз таърифҳои нисбатан танги инфрасохтори иҷтимоии 

минтақа пешниҳод мегардад. Ӯ инфрасохтори иҷтимоии минтақаро ҳамчун маҷмӯи 

воҳидҳои иқтисодиѐти минтақа муайян кардааст, ки фаъолияти онҳо бо таъмини зиндагии 

мӯътадили аҳолӣ ва инсон алоқаманд мебошад (ҷадвали 1). Аз таърифи мазкур бармеояд, 

ки О.А. Смирнова ба хусусиятҳои минтақавии инфрасохтори иҷтимоӣ назари хоса 

намудааст. Вале, аҳамият ва вазифаи инфрасохтори иҷтимоии минтақа дар таърифи О.А. 

Смирнова амиқ таҳқиқ нашудааст.  

Яке аз таърифҳои нисбатан васеи инфрасохтори иҷтимоии минтақа дар таҳқиқоти В.С. 

Антонюк пешниҳод карда шудааст. Ӯ инфрасохтори иҷтимоии минтақаро ҳамчун маҷмӯи 

соҳаҳо (тандурустӣ, маориф, тарбияи ҷисмонӣ ва варзиш, фарҳанг ва санъат) баррасӣ 

менамояд, ки фаъолияти онҳо ба рушди устувори иҷтимоию иқтисодии минтақа, баланд 

бардоштани сифати зиндагӣ ва ташкили оқилонаи  фаъолияти ҷамъият мусоидат мекунад 

(ҷадвали 1). Таърифи аз ҷониби В.С. Антонюк пешниҳодшуда ба назари мо мундариҷаи ин 

категория ва вазифаҳои онро фарогир аст. Зеро В.С. Антонюк кулли соҳаҳое, ки инфрасохтори 

иҷтимоии минтақа ва, ҳатто, кишварро дарбар мегиранд, ба ҳайси унсури таркибии 

инфрасохтори иҷтимоӣ мебинад. Инчунин, такид мекунад, ки инфрасохтори иҷтимоӣ ба 

баланд бардоштани сифати зиндагӣ ва ташкили оқилонаи фаъолияти ҷамъият мусоидат 

мекунад. В.С. Антонюк зикр менамояд, ки соҳаҳои он бояд ба рушди устувори иҷтимоию 

иқтисодӣ мусоидат кунанд. Ин нуқтаи назар ба кулли нозукиҳои рушди устувор пурра ҷавобгӯ 

нмебошад. Зеро дар шароити бозор дар бархе аз минтақаҳо баробари тараққиѐти 

инфрасохтори иҷтимоӣ принсипҳои рушди устувор ба мадди назар гирифта намешаванд. 

Ҳамин тавр, дар асоси таҳлили ақидаи олимони мазкур мо чунин таърифи 

муаллифиро оид ба мундариҷаи иқтисодии инфрасохтори иҷтимоии минтақа пешниҳод 

менамоем: инфрасохтори иҷтимоии минтақа маҷмӯи объектҳои ба соҳаҳои иҷтимоии 

минтақаҳо тааллуқ доштаро дар бар мегирад, ки ба тараққиѐти соҳаҳои иҷтимоию 

иқтисодии минтақа тавассути ташаккули шароити мусоид барои гузаронидани ҳаѐти 

солим ва таҷдиди тавлиди аҳолӣ, рушди арзишҳои зеҳнӣ, таъмини иқтисодиѐти минтақа бо 

захираҳои меҳнатӣ ва ғайра мусоидат мекунад ва омили муҳимми таъсиррасон ба раванди 

урбанизатсия ва агломератсия маҳсуб меѐбад. 

Бояд зикр намуд, ки дар ин таърифи мундариҷаи иқтисодии инфрасоҳтори иҷтимоии 

минтақа чунин ҷанбаҳои категорияи мазкур дар мадди назар гирифта шудаанд: 

- тавасути инфрасохтори иҷтимоии минтақа тарақиѐти иҷтимоию иқтисодии 

минтақаи муайян таъмин мегардад; 

- инфрасохтори иҷтимоии минтақа ба ташаккули шароити мусоид барои 

гузаронидани ҳаѐти солим ва таҷдиди тавлиди аҳолӣ зарурати объективӣ дорад; 

- тараққиѐти инфрасохтори иҷтимоии минтақа ба рушди арзишҳои зеҳнӣ, таъмини 

иқтисодиѐти минтақа бо захираҳои меҳнатӣ ва дигар арзишҳои иҷтимоию иқтисодӣ 

мусоидат мекунад; 

- раванди урбанизатсия ва агломератсия, инчунин агломератсияи минтақавӣ, ки 

самти муҳимми урбанизатсия маҳсуб меѐбад, зери таъсири инфрасохтори иҷтимоии 

минтақа хусусиятҳои нави ташаккулѐбиро ба даст меорад.  

Барои арзѐбии рушди инфрасохтори иҷтимоии минтақа як қатор усулҳое, ки дар 

таҳқиқоти илмӣ роҷеъ мебошанд оварда шудааст (ҷадвали 2). 

Ҷадвали 2. – Усулҳои арзёбии рушди инфрасохтори иҷтимоии минтақа 

№ Сарчашма Усули арзёбӣ 

1.  Бородатова Л. Ю. 

Обоснование развития 

социальной инфраструктуры в 

условиях пространственной 

трансформации экономики 

региона. Монография / Л. Ю. 

Бородатова, Л. Л. Тонышева. - 

Тюмень: ТГНГУ, 2015.- 140с. 

Сатҳи рушди инфрасохтори иҷтимоии минтақа 

(Ҷ.Фридман) бо формулаи зерин муайян карда 

мешавад: 

 
ки дар ин ҷо, F – сатҳи тараққиѐти 

инфрасохтори иҷтимоии минтақа; fп – сатҳи 

тараққиѐти инфрасохтори иҷтимоии шакли 

ѐридиҳанда;  

fр – сатҳи тараққиѐти инфрасохтори иҷтимоии 

шакли рушдѐбанда;  

α, β – зарибҳои поляризатсияи инфрасохтори 

иҷтимоии шакли муайян.  

2.  Фаттахов Р.В. Оценка 

развития социальной 

инфраструктуры регионов 

России и ее влияние на 

демографические процессы / 

Р.В. Фаттахов, М.М. 

Низамутдинов, В.В. 

Орешников  // Экономика 

социальной сферы.- Уфа: 

Институт социально-

экономических исследований 

УФИЦ РАН: “Финансы: 

теория и практика”. - 

2020.Т.24. №2. -С.104-118. 

Рафъи таъсири омили андозагирии 

нишондиҳандаҳо дар арзѐбии  инфрасохтори 

иҷтимоии минтақа аз рӯи формулаи зерин ҳисоб 

карда мешавад:  

 
ки дар ин ҷо,  

   – қимати нишондиҳанда барои минтақаи i-ум; 

    ,      – қимати ҳадди аксар ва ҳадди ақалли 

нишондиҳанда барои ҳамаи минтақаҳои 

баррасишаванда; 

  
 - қимати меъѐрии нишондиҳанда барои минтақаи i-ум. 

3.  Торопушина Е.Е. Оценка 

уровня развития социальной  

инфраструктуры в 

регионах  

Севера и Арктики России 

/ Е.Е. Торопушина // 

Публикация подготовлена в 

рамках поддержанного РГНФ 

и Правительством 

Мурманской области научного 

проекта № 15–12–51002. ЭКО. 

– 2016. – №6.-С.99-108. 

Усули ҳисоби миқѐсгароии хаттӣ дар асоси 

муайян кардани нуқтаҳои референтӣ (қиматҳои 

ҳадди ақал ва ҳадди аксар) амалӣ карда мешаванд. 

Ин усули арзѐбӣ барои хисоби рушди иқтидори 

инсонӣ бештар истифода мегардад. Ҳисоб аз рӯи 

формулаи зерин сурат мегирад: 

 
ки дар ин ҷо: 

 I – Индекси рушди иқтидори инсонӣ; 

      – нишондиҳандаи воқеии рушди иқтидори 

инсонӣ дар минтақа; 

     ва      - қимати ҳадди аксар ва ҳадди 

ақалли нишондиҳанда барои ҳамаи минтақаҳои 

баррасишаванда. 

4.  Загребова Л.Е. 

Региональное развитие 

социальной инфраструктуры: 

автореф. дис. … канд. экон. 

наук: 08.00.05 / Л. Е. 

Загребова. -Тольятти, 2011.- 

27 с. 

Арзѐбии таъсири рушди инфрасохтори 

иҷтимоии минтақа ба қонеъгардонии ҷамъият бо 

сатҳи зиндагӣ аз рӯи модели зерин амалӣ карда 

мешавад:  

                   
ки дар ин ҷо: 

   - қимати интегралии инъикоскунандаи 

зариби вазъи соҳаи маориф; 

  - қимати интегралии инъикоскунандаи зариби 

соҳаи тандурустӣ; 

  -  қимати интегралии инъикоскунандаи 

зариби соҳаи фарҳанг ва маданият. 

К4 то Кn - дигар соҳаҳо, ки бо салоҳдиди 

арзѐбикунанда интихоб мегарданд 

5.  Терехова-Пушная Д.В. 

Методика оценки уровня 

развития социальной сферы / 

Д.В. Терехова-Пушная // ЧОУ 

ВО «Московская 

международная академия». -

2016. 

Ҳисоби арзѐбии интегралии рушди 

инфрасохтори иҷтимоии минтақа аз рӯи усули 

«Паттерн» (қимати интегралии нишондиҳандаҳои 

рушди инфрасохтори иҷтимоии минтақа)  

 

Сарчашма: муаллифон таҳия кардаанд 

Усулҳои дар ҷадавли 2 низомбандӣ гардида барои арзѐбии ҷанбаҳои мухталифи рушди 

инфрасохтори иҷтимоии минтақаҳо қобили истифода мебошанд.  Вале, ҳар як усули арзѐбӣ 

чиҳатҳои мусбат ва манфӣ дорад, ки онҳоро таҳқиқгар бояд дар мадди назар гирад. Ҷиҳати 

мусбати усули арзѐбии рушди инфрасохтори минтақа, ки дар асоси таҳқиқи Ҷ. Фридман коркард 

шудааст дар он аст, ки ин усул имкон медиҳад сатҳи таъминнокии минтақа бо объектҳои 

инфрасохтори соҳаи иҷтимоӣ дар асоси низоми муайяни нишондиҳандаҳои воқеӣ ва зарибҳои 

минтақавӣ арзѐбӣ карда шавад. Барои истифода бурдани ин усул Ҷ.Фридман минтақаҳои 

иқтисодиро ба чор намуди муайян тақсим намудааст: ядро, минтақаи афзоиш, минтақаи нави 

рушдѐбанда, минтақаи таназзулѐбанда. Ин тақсимбандӣ метавонад ба дақиқ гардидани натиҷаи 

арзѐбӣ барои муайян кардани рушди инфрасохтори иҷтимоӣ мусоидат кунад. Дар амал татбиқ 

намудани усули мазкур ҳисобу китоби зиѐдро тақозо менамояд. Зеро барои ҳар як намуди 

минтақа (тибқи таснифи Ҷ. Фридман) бояд вобаста ба унсурҳои инфрасохтори иҷтимоӣ 

матритсаи морфологии он тартиб дода шавад. Дар шароити Ҷумҳурии Тоҷикистон таснифи 

минтақаҳо мутобиқи усули Ҷ. Фридман заҳмати зиѐдро тақозо менамояд ва арзѐбиро танҳо 

мақомоти ваколатдор ва ѐ институтҳои таҳқиқотӣ анҷом дода метавонанд. Яъне барои 

муҳаққиқону олимон истифодаи ин усул дар шароити кунунии рушди идоракунии 

инфрасохтори иҷтимоии минтақаҳо мушкил ва ҳатто ғайриимкон мебошад. 

Усули арзѐбии дар корҳои Р.В. Фаттахов, М.М. Низамутдинов, В.В. Орешников ва дигарон 

баррасӣ шударо оид ба рафъи таъсири омили андозагирии нишондиҳандаҳо дар арзѐбии 

инфрасохтори иҷтимоии минтақа истифода бурдан мумкин аст. Модели мазкур сатҳи рушди 

инфрасохтори иҷтимоӣ ва параметрҳои ҳаракати демографии ҷамъиятро инъикос мекунад. Бояд 

тазаккур дод, ки модели овардашуда нисбат ба модели умумиииқтисодии микроматематикии 

рушди минтақа дар бобати муайян намудани сатҳи тараққиѐти инфрасохтори иҷтимоии минтақа 

аҳамияти камтари амалӣ дорад. Зеро тибқи баррасии таҳқиқгарон чунин ба назар мерасад, ки 

натиҷаҳои бадастомада бо модели умумииқтисодии рушди минтақавӣ, аз ҷумла параметрҳои 

иқтисодӣ, пуливу қарзӣ ва дигар фаъолиятҳои давлатӣ муттаҳид карда шавад. Ҳангоми 

истифодаи модели мазкур инфрасохтори иҷтимоии минтақа метавонад ба таркиби омилҳои 

демографӣ таъсири мухталиф расонад. Вобаста ба ин, ташкили шароити мусоид ба рушди 

муҳоҷирати аҳолӣ дар минтақа кафолати афзоиши сатҳи тавлид ѐ паст намудани сатҳи фавтро 

намедиҳад. Ҳангоми пешгӯии шумораи аҳолии ин ѐ он минтақа таҳлили амиқи таркиб ва 

омилҳои демографӣ талаб карда мешавад, ки вобаста ба он андешидани таҳияи чораҳои давлатӣ 

оид ба сиѐсати рушди демографӣ ва ташаккули заминаи мувофиқи сиѐсати молиявӣ талаб 

мегардад. Ин имкон медиҳад муайян кунем, ки ҷузъиѐти инфрасохтори иҷтимоӣ ба рушди 

унсурҳои демографии минтақа то чи андоза таъсир мерасонад. Умуман усули ҳисоби 

миқѐсгароии хаттӣ барои муайян кардани қимати меъѐрии нишондиҳандаи минтақаи 

арзѐбишаванда имконпазир мебошад. Вале, ин қимати меъѐрӣ наметавонад чандон дақиқ бошад. 

Зеро ҳар як минтақа хусусияти хоси худро дорад ва метавонад дар ягон ҷузъи инфрасохтори 

иҷтимоӣ бо назардошти ягон бартарӣ рушд ѐфта бошад. Дар шароити минтақаҳои Ҷумҳурии 

Тоҷикистон истифода бурдани ин усули арзѐбии рушди инфрасохтори иҷтимоӣ дар сурати ба 

назар гирифтани хусусиятҳои табиию релефи ҷойгиршавӣ ва омилҳои демографӣ ҳангоми 

муайян кардани қимати меъѐрӣ имконпазир мебошад. 

Дар арзѐбии рушди инфрасохтори иҷтимоӣ Е.Е. Торопушина ва дигар олимон усули ҳисоби 

миқѐсгароии хаттӣ васеъ истифода мегардад (ниг. ҷадвали 2). Дар ин усул муайянсозии 

нуқтаҳои референтӣ (қиматҳои ҳадди аксар ва ҳадди ақал) ҳангоми арзѐбӣ зарур мебошад. 

Ҳангоми истифодаи ин усул дар арзѐбии рушди инфрасохтори иҷтимоӣ нишондиҳандаҳои 

воқеии ҷойдошта дар ҳар як минтақаи мушаххас муайян карда мешавад. Барои муқоиса 

намудани маълумоти минтақа аз рӯи доираи маълумот ва андоза нишондиҳандаҳои нисбии 

беандоза, ки дараҷаи наздикшавии мутлақи ҳар як нишондиҳандаро ба қимати ҳадди аксар ва 

ақал инъикос мекунад, истифода бурда мешавад. Қимати нишондиҳандаҳо бояд байни 

фосилаҳои 0 ва 1 муайян гардад, таносуби байни қиматҳои алоҳида нигоҳ дошта мешавад. 

Камбудии истифодаи ин усул дар он аст, ки хусусиятҳои алоҳидае, ки рушди инфрасохтори 

иҷтимоии минтақаро инъикос мекунанд, қимати якхела дошта наметавонанд ва вазни қиѐсии ҳар 

як нишондиҳанда, инчунин маҷмӯи онҳо дар асоси усули пурсиши экспертӣ дар фосилаи байни 

0 ва 1 гузаронида мешавад. Дар асоси пурсиши экспертӣ таҳлилгар наметавонад 

нишондиҳандаҳои ба арзѐбӣ зарурро дақиқ муайян кунад. 

Тавре аз модели баррасишаванда дар таҳқиқоти Л.Е. Загребов ва дигарон бармеояд 

(ҷадвали 2) истифода аз ин модел арзѐбии таъсири рушди инфрасохтори иҷтимоии минтақа ба 

сатҳи зиндагӣ бо истифодаи қиматҳои интегралии зарибҳои соҳаҳои иҷтимоиро инъикоскунанда 

амалӣ карда мешавад. Ҷиҳати мусбати ин усул дар он аст, ки вазъи соҳаҳои иҷтимоӣ ҳангоми 

муайян кардани қимати интегралӣ дар алоҳидагӣ ҳисоб мегардад. Инчунин, муҳақиқон 

метавонанд соҳаи заруриро мустақилона ҳисоб намоянд ва дар арзѐбӣ ба мадди назар гиранд. 

Таснифи нишондиҳандаҳои ин модел дар асоси ҳисоби зарибҳои соҳаҳои маориф, тандурустӣ, 

фарҳанг ва варзиш, сайѐҳӣ ва ғайраҳо асос ѐфтааст. Ҳисоби зарибҳои интегралӣ тибқи 

методологияи махсус, ки ҳисобкунии ибтидоии нишондиҳандаҳои такроршавандаро ба назар 

мегирад, иҷро карда мешавад. Дар арзѐбии рушди инфрасохтори иҷтимоии минтақаҳои 

Тоҷикистон истифода намудани ин усул қулай ва мусбат арзѐбӣ мегардад. 

Ҳисоби арзѐбии интегралии рушди инфрасохтори иҷтимоии минтақа аз рӯи усули 

«Паттерн» низ амалӣ карда мешавад (ҷадвали 2). Ҷиҳати мусбати ин усул дар он аст, ки 

методологияи пешниҳодшуда арзѐбии объективии сатҳи рушди инфрасохтори иҷтимоии 

минтақаро таъмин менамояд, инчунин ба муайян кардани самаранокии фаъолияти инфрасохтор 

имкон медиҳад. Норасоии ин усул дар он аст, ки ҳангоми истифодаи он таҳияи алгоритми 

кластеронии нишондиҳандаҳои бахши иҷтимоиѐт зарур аст. Ин тақозо менамояд, ки барои ҳар 

як минтақа ва маҳалҳои он ҳуҷҷати шаҳодатдиҳандаи маълумоти хоси соҳаҳои иҷтимоӣ таҳия 

гардад. Дар шароити кунунии минтақаҳои Тоҷикистон истифодаи ин ин усул хеле мушкил 

мебошад, вале тадриҷан бо баробари рушди кишвар ва рақамикунонии соҳаҳои иҷтимоӣ-

иқтисодӣ истифодаи он ҳангоми арзѐбӣ имконпазир аст. 

Ҳамин тавр масъалаи мавриди баррасиро ҷамъбаст намуда метавон гуфт, ки ба 

қонунгузории давлатӣ, стратегияҳо ва барномаҳои танзимкунандаи рушди иҷтимоӣ-иқтисодии 

минтақаҳои кишвар чунин таърифи инфрасохтори иҷтимоиро ворид кардан ба мақсад мувофиқ 

аст, ки он дар доираи таҳқиқоти мо муайян карда шудааст: инфрасохтори иҷтимоии минтақа 

маҷмӯи объектҳои ба соҳаҳои иҷтимоии минтақаҳо тааллуқ доштаро дар бар мегирад, ки ба 

тараққиѐти соҳаҳои иҷтимоию иқтисодии минтақа тавассути ташаккули шароити мусоид барои 

гузаронидани ҳаѐти солим ва таҷдиди тавлиди аҳолӣ, рушди арзишҳои зеҳнӣ, таъмини 

иқтисодиѐти минтақа бо захираҳои меҳнатӣ ва ғайра мусоидат мекунад ва омили муҳими 

таъсиррасон ба раванди урбанизатсия ва агломератсия маҳсуб меѐбад. 

Тавсия дода мешавад, ки дар раванди татбиқи Консепсияи идоракунии рушди маҳал дар 

Ҷумҳурии Тоҷикистон барои давраи то соли 2030 бо назардошти усулҳои арзѐбии рушди 

инфрасохтори иҷтимоии минтақа, ки дар мақола баррасӣ шуданд ва инчунин таҷрибаи ҷаҳонӣ вобаста 

ба хусусиятҳои ҳар як минтақаи кишвар дастурамал ѐ меъѐри алоҳида оид ба усулҳои арзѐбии рушди 

инфрасохтори иҷтимоии минтақа таҳия карда шавад. Дар таҳияи он олимони ватанӣ, муттахасисони 

соҳа ва ҳатман олимону коршиносони хориҷӣ ҷалб карда шаванд. Минтақаҳои кишвар метавонад дар 

барномаҳои миѐнамӯҳлати рушди минтақаҳо низ усулҳои арзѐбии рушди инфрасохтори иҷтимоиро 

низомбанди намуда, тарзи истифодаи онҳоро шарҳ диҳанд. Ин имкон медиҳад, ки аз як ҷониб, заминаи 

методиро барои арзѐбии рушди соҳаи мазкур, ки хусусиятҳои миллии рушди инфрасохтори иҷтимоӣ 

ба мадди назар гирифта шудааст ташаккул диҳад ва аз ҷониби дигар, мақомоти ваколатдор рушди 

инфрасохтори иҷтимоии минтақаҳоро самарнок идора кунанд. 

